
FRÁ SAMBA TIL 
SVANGASKARÐ
Alex Troleis var við eitt vegamót í sínum unga lívi, tá ið hann valdi at fara 
úr heimlandinum Brasil fyri at arbeiða og av tilvild endaði í Føroyum. Hann 
dugdi ikki eitt orð á hvørki føroyskum ella enskum, men nú 15 ár seinni 
er hann giftur, eigur tvey børn og er vorðin toftamaður. Hann er virkin 
í ítrótti og varð fyri einum ári síðani útnevndur sum FIFA-dómari

ALEX TROLEIS:

Komandi vikur -

nar fer Ítróttar-

sosial urin at varpa 

ljós á útlendingar

í før oyskum 

ítrótti

Pætur Albinus

Brasil
Alex Troleis er føddur og 
upp vaksin í brasilska býnum 
Araçatuba, sum hevur smáar 
200.000 íbúgvar, góðar 500 
kilometrar uttanfyri stór­
býin São Paulo. Alex hev ur 
ein seks ár yngri beiggja, Fer­
nando, og teir báð ir vuksu 
upp heima hjá for eld run­
um, sum vóru ein partur av 
miðalklasssanum. Pápin átti 
ein íshandil, meðan mamm­
an helt hús.

­ Tað var ikki nógv annað 
enn fótbóltur í høvdinum 
hjá mær. Øll spældu úti. Tá 
í tíðini vóru ongar teldur 
og telefonir. Nógv av tíðini 
fór við vinmonnum og fam­
iljuni, sigur Alex, sum heldur 
tað vera gomul sið venja í 
familjuni, av tí at lang omm­
an og langabbin áttu ein 
bónda garð, har øll familjan 
búði og helt tætt saman. 

­ Eg kann ikki klaga. Eg 
hevði alt, sum eg hevði brúk 
fyri, sigur Alex.

­ Vit høvdu kanska meira 
enn tey flestu, tí vit høvdu 
hjálpara heima við hús at 
taka sær av vasking og av 
børn unum. Tað var púra van­
ligt tá, men so haldi eg at tað 
fór eitt sindur burtur aft ur, 
tí fólk hildu tað vera luks­
us. Nú haldi eg tó tað byrjar 
at blíva vanligt aftur, sigur 
hann.

Brasil hevur tað við at 
vera uppbýtt, og tað var Alex 
eisini varugur við.

­ Tað vóru nøkur fá fólk, 
sum búðu á gøtuni. Man visti 
hvørji grannaløg vóru rík og 
hvørji vóru fátøk, greiðir 
Alex frá, sum tó leggur aft­
ur at, at tað í dag er vorðið 
javn ari í heimbýnum hjá sær.

Hinvegin heldur hann, at 
kriminaliteturin er vaksin 
við árunum.

­ Tá eg var ungur var tal­
an bara um smáting. Tað 

einasta eg havi upplivað, var 
at ein drongur stjól keppin 
hjá mær. Fyrr áttu fólk ikki 
so nógv. Tey høvdu kanska 
eitt sjón varp, ið vigaði 30 
kilo, sum eingin tímdi at 
stjala. Í dag eiga fólk iPad, 
teldur o.a., sum er lættari 
at stjala. Eg haldi ikki tað er 
tekin um at fólk eru fátøk, 
men meira at tey, sum stjala, 
gera tað fyri at fáa ráð til 

rúsevni, heldur Alex.
Fyri fáum árum síðani 

varð bilurin hjá foreldrunum 
hjá Alex stolin. Hetta hendi 
með an pápi hansara var eitt 
lítið ørindi. Talan var um ein 
jeep av einum bilmerki, sum 
javnan er eitt mál hjá tjóvum 
at fáa fatur á, og bilurin varð 
ongantíð funnin aftur.

Alex heldur, at fólk í dag 
eru meira eftiransin, og at 

trygdin eisini fyri tað mesta 
er í lagi. Hann nevnir sum 
dømi, at tey allarflestu – eis­
ini tey sjálvi – hava eitt høgt 
portur uttanfyri húsini og 
elektriskan tráð. Tað er púra 
van ligt í Brasil, og kemur 
onk ur á vitjan, so rópar 
ein fyri at vita um fólk eru 
heima.

Eitt, sum er kent í Brasil, 
er sokallaða favela, ið er 

eitt slag av stórum fátækra­
bý  ling um. Alex heldur, at 
mið l ar nir hava hug at tekna 
ræðu myndir av hes um bý­
ling  unum, har tað í grund ini 
ikki er so galið at vera.

­ Vit hava vitjað ein vin­
mann hjá mær, sum býr í 
ein   ari favela í Rio. Gamaní 
kom hann oman av fjalli num 
eftir okkum av trygdarávum, 
men húsini hjá honum vóru 
flottari enn tey hjá for eld­
runum hjá mær, sigur Alex.

­ Favela er vorðið ein 
part  ur av ferðavinnuni. 
Fólk rinda pening fyri at 
sleppa at vitja har. Tey siga 
tað vera tryggari at búgva í 
ein  ari favela enn uttanfyri, 
tí mafia eisini búleikast har 
og ikki vil síggja løgregluna. 
Av tí sama er lítil og eingin 
krim i nal i tetur har. Nei, tað 
er ikki so galið. Um tú leitar 
eftir trupul leikum, so finnur 
tú eisini trupul leikar, sigur 
Alex.

Portugal
Tað var nógv lív í Araçatuba, 
tá ið Alex var smádrongur, 
og tað er tað enn. Høvuðs or­
søk  in er, at har er ein stórur 
ítrótt ardepil, ið kall ast Ser­
viço Social da Ind ústria 
(SESI). Umframt fót  bólt, so 
eru eisini aðrar ítróttar grein­
ar so sum flogbóltur, hond ­
bóltur, kurvabóltur, fut sal og 
svimjing. Alex fekst mest við 
futsal og fót bólt, men hann 
fekk eisini roynt nakrar av 
hinum ítrótt ar grein unum – 
tó ongantíð kurva bólt.

Ítróttardepilin verður 


